Strategiplan for bruk av SMIL-midlar i Hægebostad kommune
Perioden 2017 -2019
Korleis fungerer SMIL-ordninga?

Frå og med 1/1-2004 vart SMIL-ordninga overført frå fylkesmannen til kommunane. Dette inneber at kommunane sjølv håndterer tildeling og prioritering av SMIL-midlane etter Forskrift om tilskudd til spesielle miljøtiltak i jordbruket.

Dette vert gjort ved at  administrasjonen saman med jordbruket sine faglag avgjer lokalt korleis dei tildelte midlane frå Fylkesmannen i Aust- og Vest-Agder skal prioriterast.
Regelverket er per i dag ;

Sentralt regelverk

· Forskrift om tilskudd til spesielle miljøtiltak i jordbruket – sist endret 16/12-2016 
· Rundskriv 17/2015 Kommentarer til forskrift om spesielle miljøtiltak i jordbruket
· Nasjonale mål – som td Vanndirektivet, Naturmangfaldslova mfl
· Regionalt miljøprogram

Lokalt regelverk for Hægebostad
· Overordna retningslinjer for prioritering av søknader om tilskott til spesielle miljøtiltak 
· Innmarkbeite som prioritert areal gjennom RMP-ordninga

· Tiltaksmanual Hægebostad kommune – Regionalt tiltaksprogram for vannregion Agder 2016 -2021

I tillegg vil mellom anna følgjande kjelder vere viktige:
· SEFRAK/Askeladden, og miljøstatus.no
· Gardskartet med tilhøyrande basar
Kommunane mottek ein årleg pott frå fylkesmannen. Størrelsen på denne potten avheng av kor gode søknader vår kommune har i forhold til dei andre kommunane. For 2015 fekk kommunen tildelt 115 000 kr. Totalt har kommunen delt ut 542 985 kr i perioden 2012-2015.
I si tildeling av midlar for 2016 har Fylkesmannen i Aust- og Vest-Agder lagt fram følgjande prioritering for utarbeiding av retningslinjer:

Hvis det er mulig innenfor gjeldende kommunale planer, oppfordrer Fylkesmannen

kommunene til å være en pådriver for:

- Etablering av store og godt arronderte beiteareal i prioriterte områder – gjerne på tvers av eiendomsgrenser.

- Restaurering og merking av gamle ferdselsårer. I RMP-ordningen er det en

tilskuddsordning til blant annet årlig vedlikehold av tiltak som går på eller i kanten av

jordbruksareal.
Vi ser fortsatt at mange kommuner gir støtte til mange små tiltak – særlig til rydding og

inngjerding av gammel kulturmark. Fylkesmannen anbefaler at kommunene prioriterer

sterkere og støtter større tiltak slik at SMIL-midlene setter tydeligere og mer avtrykk i

kommunene.
Landbruket og landbruket sitt kulturlandskap i Hægebostad
Hægebostad kommune er ein innlandskommune med eit  forhaldsvis aktivt og sterkt jordbruk. Jord- og skogbruk  utgjer om lag 6,4 % av den totale sysselsettinga i kommunen (2014-tall). Landsnittet er omlag 3 %. Per 2015 har vi 71 søkjarar om arealtilskot – og 65 søkjarar om tilskot til dyrehald.
Kommunen har mange og kjente fòrnminner som til dømes Tingstaden, Snartemosverdet og ei lang rekke gravhaugar. 
Frå gamalt av vart det drive seterdrift på mellom anna Hekkfjell– og det finst og fleire nedlagte heiegarder.Det finst enno att gamle høyløer, seterbygningar og driftsbygningar som er meir eller mindre teke vare på – som Bryggesåhommen og Bulega. Ein finn og mykje spor i form av steingjerder, rydningsrøyser og buveger.
I 2016 fekk forøvrig John Fidjeland Vest-Agder Kulturlandskapspris for sitt arbeid med å restaurere Bryggesåhommen samt skjøtsel av gammal slåttemyr.


John Fidjeland får tildelt Kulturlandskapsprisen for 2016 av Tom Egerhei.
Generelt er attgroing av beiter i både inn – og utmark eit problem. Årsakane er i hovudsak; nedlagte bruk og mindre grad av sambeiting. Sambeiting av til dømes storfe og sau er ein svært god kombinasjon. Elles er hest, kjøttfe og geiter og framifrå dyr til å halde beiter vedlike. I tillegg er gardane blitt færre og større – og leiger mykje jord. Dette gjer at spesielt mindre beiter ikkje alltid vert brukt lengre.
Sauehaldet har vore svært aktivt og stort frå gamal tid av. Dette har imidlertid endra seg forhaldsvis mykje i løpet av dei siste 15 åra. I søndre del av kommunen slit ein med at det er svært få deltakarar i sankelaga – og mykje færre dyr. Som følgje av dette gror heiene att – og beitet vert forringa for dei som er att. Dette vert til ein viss grad kompensert ved at den sørlegaste delen av Lauen-Heddan beitelag vert beita av kjøttfe. I nordre del vert det  og færre som driv med sau – og i sankelaga klagar ein over att det vert for få att i sankinga. Også her ser ein at heiebeitet forandrar seg og gror att.


Bryggesåhommen August 2016. Ellen Svalheim frå NIBIO orienterer om plantene på Bryggesåhommen
Hægebostad kommune høyrer til vannområdet Lygna – og har gjennom arbeidet knytt til vanndirektivet fått utarbeid eigen tiltaksmanual. For jordbruket sin del er mykje av arbeidet knytt til veiledning og kompetansebygging for betre og meir miljøvennleg utnytting av husdyrgjødsel. Men det er og konkrete tiltak som:

« Gjøre kantsonene meir effektive» og «Økonomisk støtte må tilpasses miljømålene»

Analysene av vatnkvaliteten i Lygna syner at tilstanden er moderat god – men inneheld forhaldsvis mykje Nitrogen. Konsekvensane av dette er ikkje så store lokalt – men slår kraftig ut når nitrogenet når havvatn. Ein finn det difor naturleg at tiltak som bidrar til mindre forurering frå jordbruket og kan med i SMIL-tildelingane. 

Bryggesåhommen 2006. Foto: Odd Arve Kvinnesland
Føremålet med ordninga 

Føremålet med ordninga finn ein i § 1 i forskrifta:


Hægebostad kommune har eit svært variert kulturlandskap, med lågland, heier og fjell. I tillegg er kommunen og svært rik på kulturminner. Kommunen ønskjer å nytte SMIL-ordninga slik at ho ivaretar både kulturlandskap, kulturminner og sikrar aktiv landbruksdrift.
Difor vil følgjande kriteriar vil vege tungt ved prioritering av søknader:

· Om tiltaket har stor kunnskapsverdi, opplevelseverdi eller bruksverdi:

· for allmenheten

· i historisk, pedagogisk eller vitenskapeleg samanheng

· for landskapsbiletet med omsyn på opplevingar og tilgjengelighet

· Om tiltaket tek vare på :-

· Biologisk mangfald 

· Gammal kulturmark – med gamle steingjerder, uteløer, rydningsrøyser osb

· Bevaring av gamle bygg knytt til jordbrukets kulturlandskap

· Reduserar forureing til jord, luft og vatn

· Om tiltaket støttar opp om næringsutvikling og kan gje grunnlag for aukt inntekt innan landbruket 

· Planleggings og tilretteleggingstiltak for eit større område på tvers av eigedomsgrenser vil oftast gje ei betre total løysing – der heilskapen i eit område/grend vert teke betre vare på. Slike søknader vil difor bli prioritert svært høgt. Det same gjeld søknader om tilskot til konkrete tiltak som følgje av ein slik utarbeidd plan. Fellestiltak blir normalt prioritert føre enkelttiltak.
Korleis har bruken av SMIL-midlane vore tildelt?

Aktuelle tiltak i denne ordninga er:

· Planlegging- og tilretteleggingstiltak

· Rydding og gjerding av gammal kulturmark

· Biologisk mangfald/kulturmark
· Kulturminner/kulturmiljøer  

· Freda og verneverdige bygningar
· Forurensningstiltak, td steinsetjing
Totalt har Hægebostad kommune delt ut 542 985 kr i perioden 2013-2015. Tilskudda er fordelt som vist under.

Tilskudd utdelt 2013-2015

Serie1


Som ein ser dominerer beiterydding (inkl gjerding) og restaurering av gamle bygg. I tillegg har steinsetting kommen høgt på grunn av  tildeling til svært kostnadskrevjande anlegg no  i 2015. Generelt vil tiltak som fell inn under ordninga steinsetjing og restaurering av gamle bygg vere svært kostnadskrevjande.

Prioritering av søknader om SMIL-tilskot for perioden 2016- 2019
Til no har rydding og gjerding av gammal kulturmark vore den dominerande søknadstypen i kommunen. Fylkesmannen i Aust- og Vest-Agder ber no kommunane grad prioritere samarbeidsprosjekt innan beite (Refsnes-modellen) – der det vert gjerda inn større områder på tvers av eigedomsgrenser. Regelverket knytt til tilskot til innmarksbeite vart i 2015 endra ved at det ikkje lengre er krav til at innmarksbeitet skal vere avgjerdt mot utmark. SMIL-ordninga dekker berre den gjerdinga som gjeld gammal kulturmark – ikkje områder som var garden sitt utmarksbeite.
Følgjande søknader vil bli prioritert for perioden 2016-2019 – i denne rekkefølgja:

· Rydding av beiter – prioiterer samarbeidstiltak og områder med mykje kulturlandskap og biologisk mangfald høgast.. 
· Samarbeidstiltak – som til dømes innmarksbeite etablert over fleire eigedommar, turvegar – skal prioriterast høgt.
· Forureiningstiltak,- kantsoner, opning av lukka grøfter, steinsetjing og tiltak ved utegangerkveer for storfe.
· Sviing – dersom søknaden gjeld eit større område uavhengig av grenser. Det må først utarbeidast plan for sviinga i samråd med kompetente fagfolk.
· Restaurering, rydding og synleggjering av gamle kulturminner med stor formidlingsverdi og verneverdige bygg
· Turstiar
Det skal  jobbast aktivt for å få betre og meir lik tildeling mellom åra – ved å anten be søkjarar søke på påfølgande år – eller utlyse ekstra søknadsomgong.

 Dersom eit tiltak viser seg å vere såpass kostnadskrevjande og bra - at tilskotet overstig halve totalsummen for SMIL-tildelinga frå fylkesmannen – skal dette diskuterast med Kulturlandskapsgruppa og vedtakast i Formannskapet .
Formålet med tilskudd til spesielle miljøtiltak i jordbruket er å fremme natur- og kulturminneverdiene i jordbrukets kulturlandskap og redusere forurensningen fra jordbruket, utover det som kan forventes gjennom vanlig jordbruksdrift. Prosjektene og tiltakene skal prioriteres ut fra lokale målsettinger og strategier

